
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Oʻzbekistonda keyingi besh yillikda olib borilayotgan izchil islohotlar va iqtisodiyotning jadal 
surʼatlar bilan erkinlashuvi natijasida iqtisodiyotning asosiy boʻgʻini hisoblanadigan turizm sohasini 
rivojlantirishda sezilarli yutuqlarga erishilmoqda. Ayniqsa, uning ustuvor yoʻnalishlari boʻlgan ekoturizmni 
rivojlantirish va bu orqali barqaror iqtisodiy oʻsishni taʼminlash, soha raqobatbardoshligini oshirish, iqtisodiy-
ijtimoiy barqarorlikka erishish hamda aholi farovonligini oshirish muhim ahamiyat kasb etadi.  

DOI: https://doi.org/10.47390/SPR1342V5I6Y2025N16  

Oʻzbekiston Respublikasi Prezidenti Sh.M.Mirziyoevning taʼbiri bilan aytganda, “Bizda 

turizm koʻpincha qadimiy shaharlarimiz, tarixiy-madaniy yodgorliklar doirasida cheklanib 

qolmoqda. Vaholanki, mamlakatimizning betakror tabiati, milliy qoʻriqxonalar, togʻli 

hududlarda turizmni rivojlantirish uchun katta salohiyat mavjud. Ayniqsa, tibbiyot turizmi, 

ziyorat turizmi va ekoturizmni rivojlantirish nafaqat iqtisodiyot, balki ijtimoiy sohalar rivojiga 

ham katta turtki beradi” boʻlib qolishi lozim [1; 5-6]. 

Turizm mamlakat iqtisodiyotining muhim boʻgʻini hisoblanadi. Ayniqsa, ichki turizm va 

ekoturizm bugun koʻplab mamlakatlarda asosiy daromad manbalaridan biriga aylanib 

ulgurgan.  

Shuningdek, Oʻzbekiston Respublikasi Prezidenti Sh.M.Mirziyoev raisligida 2024-yil 3-

iyun kuni turizmni yanada rivojlantirish boʻyicha ustuvor masalalar yuzasidan videoselektor 

yigʻilishi va sohadagi tadbirkorlar bilan muloqoti davomida tibbiyot va sogʻlomlashtirish 

mailto:eldorbekumronov@gmail.com
https://doi.org/10.47390/SPR1342V5I6Y2025N16

turizmini uygʻunlikda rivojlantirish boʻyicha yaxlit yondashuv yoʻqligi koʻrsatib oʻtildi. 

Prezident turizm salohiyatini toʻliq ochib beruvchi global targʻibot kampaniyasini yoʻlga qoʻyish 

vaqti kelganini aytdi. Bunda televideniye va onlayn platformalar bilan birga ijtimoiy 

tarmoqlardan ham foydalanish muhimligi taʼkidlandi. Mutasaddi vazirlik va idoralarga elektron 

viza tizimini yanada takomillashtirib, mobil ilovani ham ishga tushirish topshirildi. Umuman, 

tarmoq va hududlar rahbarlari joriy yilda 11 million xorijiy sayyohni olib kelish va turizm 

eksportini 2,5 milliard dollarga yetkazish uchun masʼul va javobgar boʻlishi belgilandi. 

Oʻzbekiston ham ekoturistik-rekreatsion salohiyati yuqori, ekoturistik imkoniyatlarga 

boy boʻlgan davlatlardan biri hisoblanadi. Shu sababdan bugun ekoturizmni rivojlantirishga 

davlat rahbari darajasida alohida eʼtibor qaratilmoqda. Turizm xoʻjalik aloqalari tizimida 

muhim oʻrin egallab, iqtisod, ekologiya, ijtimoiy sohani rivojlantirishga taʼsiri keng va kuchlidir. 

Iqtisodiy oʻsishning ijtimoiy yoʻnaltirilganligini kuchaytirishda, “inson omili” ahamiyatining 

oshishida, tabiiy va madaniy muhitni asrashda turizm dunyo hamjamiyatining kelajagini 

belgilab beradigan tarmoqlar safiga kirishiga zamin hozirlab bormoqda  

Ekologik turizm (ekoturizm) turizmning yangi va yosh yoʻnalishi boʻlishiga qaramasdan, 

oʻsish surʼati boshqa turistik tarmoqlardan 2-3 barobar jadal kechmoqda. Shu bilan birga, 

turizm sohasida ekoturizmning ulushi 15-20% ni tashkil etib, bu koʻrsatkich yildan yilga 

kengayib bormoqda. Ekoturizmning maqsadi turizm orqali hozirgi va kelajak avlodlarning 

ekologik xavfsizligi va barqaror rivojlanishni taʼminlashdir. Shu jihatdan, ekoturizm “yashil” 

iqtisodiyotning muhim yoʻnalishi sifatida iqtisodiy oʻsishga xizmat qiladi. Oʻzbekiston 

Respublikasi Prezidentining 2019-yil 4-oktyabrdagi PQ-4477-son qarori bilan tasdiqlangan 

2019–2030-yillar davrida Oʻzbekiston Respublikasining “yashil” iqtisodiyotga oʻtish 

Strategiyasida iqlim oʻzgarishi oqibatlariga moslashish va ularni yumshatish, tabiiy 

resurslardan foydalanish samaradorligini oshirish va tabiiy ekotizimlarni asrash boʻyicha bir 

qator vazifalar keltirilgan. Shuningdek, 2030-yilgacha boʻlgan davrda barqaror rivojlanish 

sohasidagi Milliy maqsad va vazifalarning 15-maqsadi “Quruqlik ekotizimlarini himoyalash va 

tiklash, ulardan oqilona foydalanishga koʻmaklashish, oʻrmonlardan oqilona foydalanish, 

choʻllanishga qarshi kurashish, yerlarning yemirilishini toʻxtatish va ortga qaytarish, bioxilma-

xillikning yoʻqolib ketish jarayonini toʻxtatish”dan iborat. Bu esa oʻz navbatida, hududlarning 

turistik-rekreatsion imkoniyatlaridan samarali foydalanish va ekoturizmni rivojlantirish bilan 

bogʻliq. Bugungi kunda ekoturizmning rivojlanish yoʻnalishlari va istiqbollari tabiat 

qonuniyatlari va geotizimlar barqarorligi bilan bogʻliq holda shakllanmoqda. 

Mamlakatimizning tabiiy-iqlim sharoiti, rekreatsion resurslari ekologik turizmni har bir 

hududga mos ravishda rivojlantirishga imkoniyat yaratadi. Bugungi kunda muhofaza etiladigan 

tabiiy hududlarda ekoturizmni tashkil etishga eʼtibor qaratilmoqda. 

Madaniy landshaftlarning tuzilishi muayyan maqsad bilan ilmiy asosda va jamiyat 

manfaatlarini koʻzlab oqilona oʻzgartirilgan boʻladi. Bunday landshaftlarning eng asosiy 

xususiyatlari yuqori mahsuldorlik, iqtisodiy samaradorlik va inson hayoti uchun qulay ekologik 

sharoitning boʻlishi bilan belgilanadi [2; 252-b]. 

Oʻzbekistonda mavjud sanatoriy-kurort tashkilotlarining asosiy qismi Toshkent va 

Fargʻona mintaqalariga toʻgʻri keladi, keyingi oʻrinlarda Janubiy, Zarafshon va Quyi Amudaryo 

mintaqalari keladi. Maʼmuriy-hududiy jihatdan Fargʻona mintaqasiga Fargʻona, Andijon va 

Namangan viloyatlari kiradi [3; 52-54-b]. 

Shuni taʼkidlash lozimki, ekoturistik resurslarga juda boy boʻlgan respublikamizda 

ekoturizmning rivojlanishi talab darajasida emas. Fikrimizcha, bunga toʻsqinlik qilayotgan 

asosiy omillardan biri – muhofaza qilinadigan tabiiy hududlar hamda milliy tabiiy 

bogʻlarimizda Markaziy Osiyoda kamyob hayvonlar erkinlikda yuzlab, minglab yashashi uchun 

yetarli darajada moddiy-texnika bazasining yaratilmaganligidadir. Holbuki, bu ekoturistlarni 

juda qiziqtiradi. Qolaversa, jahon talablariga javob bera oladigan yangi milliy tabiiy bogʻlarni 

yaratish uchun birinchi navbatda ekoturizmning Oʻzbekistondagi salohiyat koʻrsatkichlari, 

maqsadi, tashkiliy-huquqiy, ekologik taʼlim-tarbiya va ijtimoiy-iqtisodiy xizmat va servis 

sohasini rivojlantirish masalalari boʻyicha omillar tizimi puxta ishlab chiqilishi lozim. 

Tabiatning xilma-xilligi qanchalik koʻp saqlangan boʻlsa, geokomplekslar shunchalik chidamli 

boʻladi. Fargʻona vodiysida tabiat xilma-xilligini saqlab qolishda, bizning fikrimizcha, kichik 

tabiiy hududlar va ularning komponentlari (ayniqsa tirik mavjudotlar)ni muhofaza qilish 

zarurdir [4; 10-b, 74-b, 40-b]. 

Maʼlumot oʻrnida taʼkidlash lozimki, yurtimizda 6 ta davlat qoʻriqxonasi, 1 ta majmua 

(landshaft) buyurtma qoʻriqxonasi, 5 ta davlat milliy tabiat bogʻi, 11 ta davlat tabiat 

yodgorliklari, 12 ta davlat buyurtma qoʻriqxonalari, 1 ta davlat tabiiy pitomnigi, 2 ta davlat 

biosfera rezervati, 1 ta milliy bogʻ, shuningdek, 71 ta oʻrmon xoʻjaligi va 5 ta ov xoʻjaliklari 

mavjud. Oʻzbekistonda “yashil” iqtisodiyot shakllanishi sharoitida ekologik turizmni 

rivojlantirishning asosiy yoʻnalishlari quyidagilardan iborat:  

1) mamlakatimizdagi har bir hududning tabiiy sharoiti va imkoniyatlaridan kelib chiqib, 

ekoturistik master-rejalarni ishlab chiqish;  

2) ekoturizmga “yashil” investitsiyalarni keng jalb qilish;  

3) “Chorvoq” erkin turistik zonasi, “Zomin” turistik-rekreatsion zonalarida turizm 

infratuzilmasini takomillashtirish;  

4) mamlakatimizdagi yirik ekoturistik maskanlarga xorijiy va mahalliy sayyohlar 

eʼtiborini jalb qilish;  

5) hududlarning tabiiy sharoiti va resurslaridan oqilona foydalangan holda aholi 

bandligini taʼminlash va kambagʻallikni qisqartirish;  

6) ekoturistik maskanlarda raqamli texnologiyalardan foydalangan holda turistik 

kartalar va belgilardan foydalanish;  

7) ekoturistik maskanlarda atrof-muhit muhofazasiga jiddiy eʼtibor qaratish va bu 

borada ekologik nazoratni kuchaytirish. 

Insoniyat hayotini saqlab qolish yo‘lida ko‘plab usullar izlab topildi. Shulardan biri — 

ekoturizmni tashkil etish masalasi bo‘ldi. O‘tgan yillar davomida ekoturizmni rivojlantirishga 

oid maqsadlar, vazifalar va uning mohiyati bo‘yicha uzoq muddatli bahs-munozaralardan so‘ng 

aniq baho berildi. Ekoturizmning asosiy tamoyillari belgilandi, shuningdek, uni rivojlantirish 

bo‘yicha turli metodlar, amaliy tajribalar hamda xalqaro darajada tan olingan modellar ishlab 

chiqildi. 

Tabiat muhofazasida va insonlarda ekologik ong va madaniyatni shakllantirishda 

ekoturizmning muhim oʻrnini dastavval sezgan davlatlar qayd qilingan metodlar va xalqaro 

modellarni hech ikkilanmasdan qabul qildilar va oʻz davlatlarida ekoturizmni jadal surʼatlar 

bilan rivojlantirib bormoqdalar. Sayyoramizda tabiat boyliklarining tobora kuchayib 

borayotgan inqirozi inson jamiyatining umum halokatini tezlashtiradi degan xulosa va 

isbotlarning jahon nashriyotlarida eʼlon qilinganiga ham koʻp yillar boʻldi. Insoniyat faqat 

tabiatni saqlab qolgandagina bu holatning oldini olishi mumkin. Insoniyat hayotiga ogʻir 

xavflarni solishi mumkin boʻlgan eng xatarli ekologik muammolar quyidagilar: 

1. Global iqlimiy oʻzgarishlar. 

2. Atmosferada ozon qatlamining yemirilishi. 

3. Oʻrmonlarning qurib borishi va qirqilishi. 

4. Sayyoramizda choʻllanishning kuchayib borayotganligi. 

5. Dunyo okeanining ifloslanib borayotganligi. 

6. Biologik turlarning yoʻq qilinishi. 

7. Yer unumdorligining pasayishi. 

8. Ekologik toza oziq-ovqat mahsulotlarini ishlab chiqishning pasayishi. 

9. Chuchuk suv zaxiralarining kamayib borayotganligi. 

Sanoat tugunlari ishlab chiqarishi hamda transportning rivojlanganligi atrof-muhitning 

texnogen chiqindilar bilan toʻyinishiga sabab boʻladi [5; 52-54-b.].  

Sayyoramiz oldida turgan global muammolarni insoniyatning o‘zi hal qilishi lozim va 

bunga mas’uldir. Aynan shu jihatdan qaralganda, ekoturizmni rivojlantirish tobora ko‘proq 

mamlakatlarda davlat siyosatining muhim yo‘nalishiga aylanayotganini tushunish mumkin. 

BMT tomonidan o‘tkazilgan konferensiyalar va sammitlarda 150 dan ortiq xalqaro tabiatni 

muhofaza qilishga oid bilim va ko‘rsatmalar qabul qilinishi natijasida, ekologik boshqaruvning 

milliy tizimlari uchun zarur bo‘lgan ko‘plab asosiy elementlar shakllantirilmoqda. 

Bu qarorlardagi eng muhim tamoyillar: 

1) har qanday ishlab chiqarish sohalarida ekologik boshqaruvni amalga oshirish 

taʼminlansin; 

2) har bir davlatlarda yashayotgan xalqlarning ekologik bilimi va madaniyatini 

shakllantirish ekologik muammolarni hal qilishdagi birinchi imkoniyatlar, kuchlar ekanligi 

alohida taʼkidlansin. 

Dunyo turizmida ekoturizm paydo bo‘lganidan so‘ng, ko‘plab mamlakatlar ushbu 

muhim yo‘nalishni rivojlantirish uchun davlat dasturlari va strategik rejalarni ishlab chiqishga 

kirishdi. Bu borada iqtisodiy jihatdan rivojlangan davlatlar yetakchi bo‘lishdi. Har qanday yangi 

soha singari, ekoturizm ham o‘ziga xos rivojlanish “konsepsiyasi”ni talab etadi. Jamiyatning 

ijtimoiy-iqtisodiy hayotiga yangicha kirib kelgan bu sohaga oid konsepsiyani ishlab chiqish esa 

katta ilmiy salohiyat va chuqur tadqiqotlarni talab qiladi. 

Gʻarb mamlakatlarida ekoturizmga asosan ijtimoiy-iqtisodiy soha nuqtai nazaridan 

yondashiladi. Chunki xorijda tez surʼatlar bilan rivojlanayotgan ekoturizm nafaqat iqtisodiy 

daromad keltiradi, balki tabiatni asrashga xizmat qiluvchi eng istiqbolli turizm tarmoqlaridan 

biri sifatida eʼtirof etiladi. Turizmning ahamiyati baholanganda yana bir muhim jihatga eʼtibor 

qaratish zarur: u ijtimoiy sohaning ajralmas qismi bo‘lib, isteʼmolchilar uchun dam olish, 

faoliyatni almashtirish, sogʻlomlashtirish, moddiy va nomoddiy muhit yaratish kabi xizmatlarni 

taqdim etadi. Bundan tashqari, aholining ekologik bilim va madaniyat darajasini 

shakllantirishda ham turizm muhim rol o‘ynaydi. 

Ekoturizmning mamlakat ijtimoiy hayotidagi oʻrnini belgilaganda tabiatning inson – 

turist hayoti uchun boʻlgan ahamiyatlari koʻrsatkichlarini keltirish lozim boʻladi. 

Ekoturizmning ahamiyatini turistning ehtiyojlarini qondirish jihatlariga qarab, maʼnaviy, 

iqtisodiy, sogʻlomlashtirish, tabiatni anglash, tarbiyaviy va estetik guruhlarga boʻlishimiz 

mumkin. Bu guruhlarning tavsifi faqat turist uchun emas, umuminsoniyat hayotidagi tabiatning 

oʻrnini ham anglatadi. Ekoturizmning asl maqsadlari qayd qilingan xulosalarni tashkil qiladi. 

Ekoturizm oʻzining taʼrifini izohlashda birinchi navbatda tabiat qoʻynida boʻlib, uning 

resurslariga ozor yetkazmaslikni taʼminlaydi. Tabiat va uning biologik xilma-xillik 

resurslaridan zavq-shavq olgan insonda albatta, bu obyektni asrash istagi paydo boʻladi. 

Shuning uchun ham Butunjahon turizm tashkilotlarining: “tabiiy hududlarga masʼuliyat bilan 

sayohat qilish natijasida ekoturistlar faoliyati tabiatni muhofaza etishni taʼminlaydi va mahalliy 

aholining turmush darajasini yaxshilaydi” – degan taʼrifi birinchi navbatda xalqning ijtimoiy 

holatining yaxshilanishiga qaratilgan. 

Ekoturizmning mamlakat iqtisodiy hayotidagi oʻrni esa ekoturizmning buyuk 

tamoyillaridan kelib chiqib, yaʼni ekoturizmdan keladigan mablagʻ tabiatni muhofaza qilish, 

noyob biologik resurslar, biologik xilma-xillikni saqlab qolishga qaratilganligi bilan juda 

muhimdir. Yana ham muhimrogʻi, ekoturizm resursi atrofidagi aholining ish bilan bandligini 

oshirishi, taʼminlashi hisoblanadi. Ekoturistik xizmatlar koʻrsatish esa mehnat qilishning eng 

yengil turlariga kirishi ham juda muhimdir. Shuning uchun ham ekoturizmning mamlakat 

iqtisodiy hayotidagi oʻrnini quyidagicha belgilash mumkin. Bu tamoyillar ekoturizmning 

ijtimoiy tamoyillariga qoʻshiladi va ekoturizmning mamlakat ijtimoiy-iqtisodiy hayotida 

istiqbolli yoʻnalish boʻlishini isbotlaydi [6; 3-b.]. 

Ekoturizm mahalliy mehnat resurslarini qoʻshimcha, yangi ish oʻrinlari bilan 

taʼminlashda yordam beradi;  

Ekoturizm tabiat va tabiiy resurslardan foydalanishning yangi texnologiyalarini jalb 

qiladi;  

Ekoturizm ekologik toza oziq-ovqat mahsulotlarini ishlab chiqishni ragʻbatlantiradi;  

Ekoturizm tabiat muhofazasidagi investitsiyalar kirishini axborotlaydi va ekoturistik 

xizmatlar servisini takomillashtiradi;  

Ekoturizm obyektlarida mahalliy aholining ijtimoiy-iqtisodiy darajalarini oʻstiradi;  

Ekoturizm va tabiat muhofazasi taʼlimini olishda mutaxassislarda ekoturistik bilim va 

ekoturistik madaniyat bilimlarining nazariy va amaliy asoslarini yaratadi;  

Ekoturizm mahalliy ekoturistik mahsulotlar hunarmandchiligiga yoʻl ochadi;  

Ekoturizm xalqlar oʻrtasida doʻstona hamdoʻstlik aloqalarini yuzaga keltiradi. 

Maʼlumki, iqtisodiy rivojlanishning dunyodagi barcha davlatlar uchun umumiy 

qonuniyatlari mavjud boʻlish bilan birga, u yoki bu mamlakatning joʻgʻrofiy joylashuvi, tabiiy 

sharoiti, iqlimi, aholisi, tabiiy resurslari va boshqa koʻplab omillar taʼsirida iqtisodiy rivojlanish 

koʻrsatkichlari turlicha boʻladi. 

Jahon Turistik Tashkilotining turizmni barqaror rivojlantirish konsepsiyasiga koʻra: 

“Turizmning barqaror rivojlanishi kelajak uchun imkoniyatlarni saqlab turish va yaxshilab 

borish davri mobaynida hozirgi paytda turistlar va ularni qabul qiluvchi hududlar ehtiyojlariga 

javob beradi. Bu barcha resurslarni boshqarishning shunday yoʻnalishiki, uning natijasida 

iqtisodiy, ijtimoiy va estetik ehtiyojlar madaniy qadriyatlarning, ekologik jarayonlarning, 

biologik xilma-xillikning hayot faoliyatini qoʻllab-quvvatlash tizimini saqlab qolinishi bilan 

birga qondirilib boradi”.  

Demak, turizmning barqaror rivojlanishi tabiat, madaniyat va inson omilini birlashtirib 

atrof-muhit muvozanatini saqlaydi. Barqaror turizm tamoyilini anglash va rivojlantirishga 

mahalliy aholining tabiiy resurslarni tejashi va muhofaza qilishi xizmat qiladi. Bu esa ekologik 

turizmni turizm sohasida muhim oʻrin egallashidan dalolatdir. Ekologik turizm tushunchasini 

koʻrib chiqsak, ekologiya − tirik organizmlar va ular jamoasining oʻzaro hamda atrof muhit bilan 

munosabatini oʻrganadi. Turizm esa jismoniy shaxsning doimiy yashash joyidan farqli joyga 

dam olish, sogʻliqni tiklash, oʻrganish va boshqa maqsadda, haq toʻlanadigan faoliyat bilan 

shugʻullanmaslik sharti bilan 1 sutkadan 1 yilgacha boʻlgan muddatda sayohat qilishidir. 

Ekoturizm tabiiy muhitga, tabiatga ziyon yetkazmagan holda sayohat qilib uning 

betakror joylaridan zavq olish uchun atrof-muhitga “yumshoq” taʼsir etish, mahalliy xalqning 

ijtimoiy-iqtisodiy sharoitini faollashtirishdir. 

Respublikamiz faunasi 97 turdagi oʻtxoʻr hayvonlar, 424 turdagi qushlar, 58 turdagi 

sudralib yuruvchilar, 83 ta baliq turlariga ega. Oʻzbekiston flora dunyosida 4100 dan ortiq 

oʻsimlik turlari mavjud. Ularning 9 %i endemik, yaʼni aynan shu hududda oʻsadigan 

oʻsimliklardir. Demak, Oʻzbekistonda noyob hayvonot va oʻsimlik dunyosi bilan tanishtiradigan 

maxsus turlar ishlab chiqish imkoniyati mavjud. 

Agro-turizmga toʻxtaladigan boʻlsak, qishloq joylarida oʻziga xosliklar: tandirda non 

yopish jarayoni, “xoʻroz jangi”, qovun sayli, hosil bayrami, sumalak sayli va hokazo urf-odatlarni 

oʻz ichiga olgan ekoturlar sayyohlar tomonidan katta talabga ega boʻlishi mumkin. 

Ilmiy-ekologik ekskursiyalar, yaʼni bilishga qaratilgan ekoturlar tarixiy yodgorliklar 

hamda dunyoda kam uchraydigan arxeologik topilmalar, paleontologik qoldiqlarni oʻrganish 

uchun qilinadigan sayohatlardir. Buxoro viloyati Shofirkon tumanida joylashgan ham tabiiy, 

ham tarixiy yodgorlik hisoblangan Vardonze potensial ekoturistik obyekt sanaladi. Ushbu 

obyektda zarur infratuzilma tashkil etilsa, turist nazaridan chetda qolmaydi. 

Sogʻliqni tiklashga yoʻnaltirilgan ekoturlar ham mavjud bo‘lib, masalan, Jizzax 

viloyatidagi Zomin salomatlik markazi o‘zining shifobaxsh iqlimi bilan, Buxoro tumanidagi issiq 

suv salomatlik markazi esa yer ostidan chiqayotgan 60˚C haroratdagi termal manbasi bilan 

aholiga xizmat ko‘rsatmoqda. Shuningdek, Buxoro viloyatining Olot tumanida joylashgan tuz 

bilan davolash maskanini ham istiqbolda ekoturizm uchun muhim obyektga aylantirish 

imkoniyati mavjud. 

Tabiiy quyosh energiyasidan foydalangan holda ekologik sof mahsulotlarni yetishtirish, 

tabiiy, vitaminlarga boy juvoz yogʻi tayyorlanish jarayoni, undan tayyorlangan oziq-ovqat 

mahsulotlari taklifi shakllantirilsa, potensial talabga ega boʻladi. 

Umuman olganda, Oʻzbekiston ekoturizmni rivojlantirish uchun barcha resurslarga boy 

va bu jihatdan dunyoda 15-oʻrinda turadi. Respublikamizda tashkil etiladigan ekoturlar 

quyidagi tamoyillarga amal qilishi darkor: 

tabiatni muhofaza qilish va barqaror rivojlanish masalalarining ustuvorligi va uni ekotur 

yoʻnalishlarida aks ettirish; 

ekoturizm zamirida ekologik va ijtimoiy-iqtisodiy manfaatdorlik yotishi; 

ekoturizmning tarixiy, madaniy va boshqa turizm turlari bilan bogʻliq rivojlantirilishi; 

davlat va mahalliy boshqaruv organlari, aholining ekoturizdan manfaatdorligi; 

Vatanni asrab, rivojlantirishda milliy iftixorni shakllantirish zaruriyati. 

Ekoturizmni rivojlantirishdan ko‘zlangan asosiy maqsadlar quyidagilardan iborat: 

O‘zbekistonning ekoturizm sohasidagi salohiyati, tabiiy resurslari va imkoniyatlarini 

jahon turizm bozorida namoyon etish; 

hududlar, xususan, tabiat va geotizimlarning ekoturistik resurslaridan samarali 

foydalanishga yo‘naltirilgan ilmiy tadqiqotlarni qo‘llab-quvvatlash; 

turizm sohasida ekoturizmning ahamiyati va ulushini oshirish; 

mamlakatda mavjud turistik faoliyat doirasida ekoturistik xizmatlarning sifatini sezilarli 

darajada yaxshilash hamda ularning hajmini keskin ko‘paytirish; 

kelgusida ekoturizmni rivojlantirish uchun ilmiy, innovatsion va metodik ishlanmalarni 

ishlab chiqish. 

Dunyo davlatlari o‘zlarining milliy bog‘lari va ekoturistik hududlaridan turlicha 

usullarda foydalanadilar. Shu sababli, dunyodagi milliy bog‘lar hamda ekoturistik 

maskanlarning tashkiliy, iqtisodiy va geografik xususiyatlarini chuqur o‘rganish maqsadida 

ekologik axborot tizimi — yaʼni maxsus maʼlumotlar bazasi yaratilgan. Ushbu maʼlumotlar 

bazasi koʻp hollarda foydalanish va ulardan tegishli ilmiy xulosalar olish, ekologik 

prognozlashtirish, monitoring ishlarini bajarishda, istiqbol rivojlanishida ustuvor 

yoʻnalishlarini aniqlashda nodir manba boʻlib xizmat qiladi. 

